ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՅԻՍԻ 7-Ի N 515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. Տարածքային կառավարման և ենթակառուցվածքների նախարարություն
	14.11.2024թ.

	
	ԳՍ//37054-2024

	[bookmark: _Hlk182233484]«Հայաստանի Հանրապետության կառավարության 2015 թվականի մայիսի 7-ի N 515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի  (այսուհետ՝ Նախագիծ) վերաբերյալ հայտնում ենք հետևյալը․
1․ Հաշվի առնելով ՀՀ քաղաքացիական օրենսգրքի 957 հոդվածի 2-րդ մասը՝  առաջարկում ենք խմբագրել Հայաստանի Հանրապետության կառավարության 2015 թվականի մայիսի 7-ի N 515-Ն որոշման (այսուհետ՝ Որոշում) Հավելվածի 3-րդ կետը։
	Չի ընդունվել
Համաձայն 27․01․2025թ․-ի Ֆինանսատնտեսական նախարարական կոմիտեի նիստի քննարկման արդյունքների՝ կետը չի ներառվել Նախագծում:

	[bookmark: _Hlk181693863]2․ Հաշվի առնելով, որ հավատարմագրային կառավարման հանձնելու մասին նախաորակավորման հայտարարությունը հրապարակվելու է ավելի ուշ՝ ՀՀ կառավարության որոշման ընդունումից հետո՝ առաջարկում ենք Նախագծով լրացվող 7․1 և 8․1 ենթակետերից հանել «եթե կազմակերպության բաժնետոմսերը հավատարմագրային կառավարման հանձնելու մասին նախաորակավորման հայտարարության մեջ առկա է նման պահանջ» արտահայտությունը, նույն տրամաբանությամբ՝ Նախագծով լրացվող 7․2 ենթակետում  «նախաորակավորված» բառը փոխարինել «նախաորակավորվող» բառով։
	Ընդունվել է

	3․ Անհրաժեշտ է Նախագծում ավելացնել նոր 7․3) ենթակետ՝ հետևյալ խմբագրությամբ․
[bookmark: _Hlk182231284]7․3) կազմակերպության բաժնետոմսերը հավատարմագրային կառավարման մրցույթի ձևով հանձնելու դեպքում մրցութային հանձնաժողովի կառուցվածքը։
	Ընդունվել է

	4․ Անհրաժեշտ է Նախագծում ավելացնել կետ՝ Որոշման Հավելվածի 4-րդ կետի 8) ենթակետը նոր խմբագրությամբ կատարելու վերաբերյալ․
«8) կազմակերպության բաժնետոմսերը հավատարմագրային կառավարման ուղղակի ձևով հանձնելու դեպքում՝ իրավաբանական անձի տվյալները՝ անվանումը, գտնվելու վայրը,  պետական գրանցման համարը և/կամ հարկ վճարողի հաշվառման համարը իսկ անհատ ձեռնարկատիրոջ համար՝ անհատ ձեռնարկատիրոջ տվյալները՝ անվանումը, պետական հաշվառման համարը և/կամ հարկ վճարողի հաշվառման համարը»։
	Ընդունվել է

	5․ Անհրաժեշտ է Նախագծում հստակեցնել հավատարմագրային կառավարչի կողմից ստանձնած պարտավորությունների չկատարման դեպքում պատասխանատվության միջոցները, ինչպես նաև պարտավորությունները գրավով կամ երաշխիքով ապահովված լինելու վերաբերյալ տեղեկատվությունը։
	Ընդունվել է


	Միաժամանակ հարկ ենք համարում նշել, որ Որոշման 3-րդ կետի հիմքով ՀՀ կառավարությանն առընթեր պետական գույքի կառավարման վարչության պետի 2015 թվականի հունիսի 25-ի թիվ 88-Ն հրամանով հաստատվել է՝ հիսուն և ավելի տոկոս պետական մասնակցությամբ առևտրային կազմակերպություններում ՀՀ սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու մրցույթի կանոնակարգը, մինչդեռ «Նորմատիվ իրավական ակտերի մասին» օրենքի 46-րդ հոդվածի 1-ին մասի համաձայն՝ այն նորմատիվ ենթաօրենսդրական ակտերը, որոնք ընդունած մարմինները 2015 թվականի փոփոխություններով Սահմանադրության կամ համապատասխան մարմիններին կամ պաշտոնատար անձանց ենթաօրենսդրական նորմատիվ իրավական ակտ ընդունելու լիազորություն սահմանող օրենքների ուժի մեջ մտնելուց հետո այլևս իրավասու չեն ընդունելու ենթաօրենսդրական նորմատիվ իրավական ակտեր, շարունակում են գործել, սակայն արգելվում է դրանցում փոփոխություններ և լրացումներ կատարել։ Նշվածը հաշվի առնելով, ինչպես նաև Պետական վերահսկողական ծառայության և ՀՀ ֆինանսների նախարարության առաջարկների հիման վրա Կոմիտեի կողմից մշակված «Հայաստանի Հանրապետության կառավարության 2015 թվականի մայիսի 7-ի N515-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որով մրցույթի անցկացման կարգը ներկայացվել է հավելվածի տեսքով։ 
Կից տրամադրում ենք նաև Կոմիտեի կողմից մշակված նախագիծը՝ անհրաժեշտության դեպքում այն նոր խմբագրությամբ շրջանառելու նպատակով։
	Ընդունվել է

	2. Արդարադատության նախարարություն
	25.11.2024թ.

	
	/27.3/47618-2024

	«Հայաստանի Հանրապետության կառավարության 2015 թվականի մայիսի 7-ի թիվ 515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալ դիտողությունները.
1. Անդրադառնալով նախագծերին կից ներկայացված հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն:
«Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ «Փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:...»:
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Այնինչ, Նախագծին կից ներկայացված հիմնավորմամբ հնարավոր չէ լիարժեք ձևով գնահատել ներկայացված նախագծի արդյունավետությունն ու նպատակահարմարությունը:
Մասնավորապես, Նախագծի 1-ին կետի 14-րդ ենթակտով նախատեսվում է Հայաստանի Հանրապետության կառավարության 2015 թվականի մայիսի 7-ի թիվ 515-Ն որոշման հավելվածը (այսուհետ՝ Հավելված) լրացնել նոր 17.1-րդ, 17.2-րդ, 17.3-րդ, 17.4-րդ, 17.5-րդ, 17.6-րդ, 17.7-րդ, 17.8-րդ, 17.9-րդ ենթակետերով, որոնց և մի շարք այլ կարգավորումների վերաբերյալ հիմնավորումները Նախագծին կից ներկայացված հիմնավորմամբ բացակայում են, հետևաբար Նախագիծն ունի լրացուցիչ հիմնավորման կարիք:
	Չի ընդունվել:
Հաշվի առնելով, որ մեջբերված գործող կարգում բոլոր նոր կետերի ավելացումը նպատակ ունի բարելավելու հավատարմագրային կառավարման հանձնելու առկա գործընթացի արդյունավետությունը և ապահովելու առավել անաչառ և օբյեկտիվ որոշումների կայացման գործընթաց, այդ պատճառով նպատակահարմար չենք գտնում յուրաքանչյուր առանձին կետի (և՛ տեխնիկական, և՛ բովանդակային) ավելացման համար առանձին պարզաբանման ներկայացումը։ 

	2. Անհրաժեշտ է Հավելվածի 6-րդ կետի վերջակետ կետադրական նշանը փոխարինել միջակետ կետադրական նշանով՝ հաշվի առնելով Նախագծի 1-ին կետի 4-րդ ենթակետով նախատեսված լրացումը:
	Ընդունվել է

	3. Նախագծի 1-ին կետի 8-րդ ենթակետով Հավելվածի նոր խմբագրությամբ շարադրվող 12-րդ կետում անհրաժեշտ է հստակեցնել, թե ինչ ընթացակարգով է մրցութային հանձնաժողովը նախաորակավորման հայտարարությունը օտարալեզու կայքերում տեղադրելու վերաբերյալ որոշում կայացնելու և որ օտարալեզու կայքերում կարող է հրապարակվել նախաորակավորման հայտարարությունը:
	Չի ընդունվել:
Հաշվի առնելով, որ նշված դրույթը ներկայումս էլ գործում է, նոր առաջարկն ապահովելու նպատակով խնդրում ենք ներկայացնել համապատասխան առաջարկություններ։

	4. Նախագծի 1-ին կետի 10-րդ ենթակետի գ. պարբերությամբ նախատեսվում է Հավելվածի 13-րդ կետը լրացնել հետևյալ բովանդակությամբ նոր 4.1-րդ ենթակետ.
«4.1) նախաորակավորման մասնակիցների նկատմամբ չափանիշները, որոնք վերաբերում են մասնագիտական փորձառությանը, տեխնիկական կարողություններին և փորձառությանը, ինչպես նաև ֆինանսական և տնտեսական կարողություններին, նախաորակավորման գնահատման կարգը, ներառյալ՝ չափանիշների կշիռները․», իսկ Նախագծի 1-ին կետի 10-րդ ենթակետի զ. պարբերությամբ նախատեսվում է  Հավելվածի 13-րդ կետը լրացնել հետևյալ բովանդակությամբ նոր 8.2-րդ ենթակետով.
8.2) նախաորակավորման մասնակիցների նկատմամբ չափանիշները, որոնք վերաբերում են մասնագիտական փորձառությանը, տեխնիկական կարողություններին և փորձառությանը, ինչպես նաև ֆինանսական և տնտեսական կարողություններին.»:
Այս առումով, իրավական նորմերի անհիմն կրկնությունից խուսափելու նպատակով Նախագիծն ունի խմբագրման կարիք՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասը, որի համաձայն.
«Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:»:
	Ընդունվել է

	5. Նախագծի 1-ին կետի 10-րդ ենթակետի ժ. պարբերության «նախաորակավորման» բառն առաջարկում ենք փոխարինել «նախաորակավորմանը» բառով:
	Ընդունվել է:

	6. Նախագծի 1-ին կետի 10-րդ ենթակետի ժա. պարբերության մեջ անհրաժեշտ է հստակեցնել, թե որ «մրցույթի» բառն է անհրաժեշտ փոխարինել «նախաորակավորման» բառով:
	Ընդունվել է:

		7. Նախագծի 1-ին կետի 12-րդ ենթակետով նախատեսվում է Հավելվածի 16-րդ կետն ուժը կորցրած ճանաչել, սակայն Նախագծի առանձին կետով չի սահմանվում, որ մրցույթին մասնակցության վճարը և մրցույթի նախավճարը փոխանցվում է Հայաստանի Հանրապետության ֆինանսների նախարարության անվամբ գանձապետարանում այդ նպատակով բացված հաշվին՝ հաշվի առնելով Նախագծի 1-ին կետի 14-րդ ենթակետով լրացվող 17.1-րդ ենթակետի բ. պարբերությամբ սահմանվող կարգավորումը:
	Ընդունվել է:


	8. Նախագծի 1-ին կետի 14-րդ ենթակետում «ենթակետերով» բառն անհրաժեշտ է փոխարինել «կետերով» բառով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասը, որի համաձայն.
«Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով:… »:
	Ընդունվել է:

	9. Նախագծի 1-ին կետի 14-րդ ենթակետով  Հավելվածում լրացվող 17.1-րդ կետում առաջարկում ենք «փաստաթղթերը» բառից հետո լրացնել «և տեղեկությունները» բառերը՝ հաշվի առնելով նշված կետով սահմանվող կարգավորումները:
	Ընդունվել է:


	10. Նախագծի 1-ին կետի 14-րդ ենթակետով  Հավելվածում լրացվող 17.7-րդ կետում անհրաժեշտ է հստակեցնել, թե հանձնաժողովը մրցույթի առաջարկի փուլի սահմանման վերաբերյալ որոշումն ինչ ընթացակարգով է կայացնելու:
	Չի ընդունվել:
Հաշվի առնելով, որ մրցույթի առաջարկի փուլը սահմանվում է մրցութային հանձնաժողովի որոշմամբ, ուստի որոշման ընդունման ընթացակարգն էլ սահմանվելու է մրցութային հանձնաժողովի կողմից:

	11. Նախագծի 1-ին կետի 14-րդ ենթակետով  Հավելվածում լրացվող 17.9-րդ կետի 15-րդ ենթակետում անհրաժեշտ է հստակեցնել, թե Հայաստանի Հանրապետության կառավարության որ որոշմամբ սահմանված պայմանների մասին է խոսքը:
	Ընդունվել է:


	12. Հավելվածի 18-րդ կետի 1-ին և 2-րդ ենթակետերի ե. պարբերությունները «մրցույթի մասին հրապարակային ծանուցման» բառերի առումով վերանայման կարիք ունեն՝ նկատի ունենալով, որ Նախագծով նախատեսվող փոփոխության արդյունքում «մրցույթ» բառը փոխարինվում է «առաջարկի փուլ» բառերով:
	Ընդունվել է:


	13. Նախագծի 1-ին կետի 25-րդ և 26-րդ ենթակետերում անհրաժեշտ է հստակեցնել, թե որ «մրցույթի» բառն է անհրաժեշտ փոխարինել «առաջարկի փուլի» բառերով:
	Ընդունվել է:


	14. Առաջարկում ենք Նախագծով նախատեսել ուժի մեջ մտնելու ավելի ուշ ողջամիտ ժամկետ՝ հաշվի առնելով Նախագծի 1-ին կետի 5-րդ, 14-րդ և մի շարք այլ ենթակետերի կարգավորումները՝ հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, որի համաձայն.
«Նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:»:
	Չի ընդունվել:
Հաշվի առնելով այն հանգամանքը, որ ներկայումս պիլոտային մակարդակում է գտնվում «Ստեփանավանի բժշկական կենտրոն  փակ բաժնետիրական ընկերության Հայաստանի Հանրապետության հարյուր տոկոս սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու մասին» ՀՀ կառավարության որոշման նախագիծը, և այն, որ միայն սույն Նախագծի ընդունումից է կախված վերոնշյալ նախագծի ընդունումը, ուստի սույն Նախագծի ուժի մեջ մտնելու ավելի ուշ ժամկետ սահմանելը նպատակահարմար չէ:

	15. Առաջարկում ենք Նախագծով նախատեսել անցումային դրույթներ՝ սահմանելով, որ Նախագծով սահմանվող կարգավորումները չեն տարածվելու մինչ որոշումն ուժի մեջ մտնելը  արդեն իսկ մրցույթին մասնակցելու հայտ ներկայացրած հայտատուների նկատմամբ՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 4-րդ մասի 1-ին կետը, որի համաձայն. 
«Նորմատիվ իրավական ակտն ունենում է անցումային դրույթներ, եթե`
1) նորմատիվ իրավական ակտը լրիվ գործողության մեջ դնելու համար պահանջվում են ժամկետներ կամ որոշակի պայմաններ, կամ…»:
	Ընդունվել է

	16. Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում կտրամադրվի փորձագիտական եզրակացություն:
	Ընդունվել է

	3. Առողջապահության նախարարություն
	26.11.2024թ.

	
	Մ-60704-2024

	Ի պատասխան 2024 թվականի նոյեմբերի 4-ի Ձեր թիվ 01/29/23349-2024 գրության` «Հայաստանի Հանրապետության կառավարության 2015 թվականի մայիսի 7-ի թիվ 515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ Առողջապահության նախարարությունը դիտողություններ և առաջարկություններ չունի: 
	Ընդունվել է

	Միաժամանակ, «Ստեփանավանի բժշկական կենտրոն» ՓԲԸ-ի ՀՀ հարյուր տոկոս սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու նպատակով կազմակերպվելիք երկփուլ մրցույթի որպես նախաորակավորման պահանջներ առաջարկվում է նախատեսել հետևյալ պայմանները` 
· առնվազն 3 տարվա առողջապահական կազմակերպության կառավարման գործունեություն (փորձ), ընդ որում վերջինիս տարեկան շրջանառությունը պետք է լինի «Ստեփանավանի բժշկական կենտրոն» ՓԲԸ-ի տարեկան շրջանառության առնվազն 50%-ի չափով, 
· չունենա հարկային պարտավորություններ, 
· վերջին 3 տարիների համար ունենա վարկային պատշաճ պատմություն: 
Հավատարմագրային կառավարման հանձնելու պայմաններ` 
· Հանձնման պահին ապահովել բժշկական կազմակերպությունում գործող բժշկական օգնության և սպասարկման ծառայության (այդ թվում նաև լաբորատոր-գործիքային ախտորոշիչ հետազոտության) տեսակների ծավալը: Պետության կողմից փոխհատուցվող ծառայությունների ծավալի մեջ մտնող հավելյալ տեսակների կազմակերպումն ու իրականացումը համաձայնեցնել  Հայաստանի Հանրապետության առողջապահության բնագավառի պետական կառավարման լիազոր մարմնի (այսուհետ՝ Լիազոր մարմին) հետ, 
· Վերոնշյալ կետով սահմանված ծավալի համար անհրաժեշտ  շինարարության, սարքավորումներով և գույքով համալրման մասով կապիտալ ծախսեր իրականացնելիս Լիազոր մարմնին ներկայացնել ներդրումային ծրագիր, որտեղ կարտացոլվեն ներդրման նպատակը, ակնկալվող արդյունքը, չափը և ժամկետները, ընդ որում պայմանագրի լուծման ժամանակ անբաժանելի կապիտալ ներդրումները գնահատվում են ներդրման իրակականացման տարում պետական բյուջեով իրականացվող կապիտալ շինարարությունների և վերազինումների համար կնքված պայմանագրերով առկա միջին արժեքը:   
· Ապահովել Առողջապահության նախարարի հրամաններով հաստատված պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման և իրականացման չափորոշիչներին, ուղեցույցներին և գործելակարգերին համապատասխան բժշկական օգնության և սպասարկման իրականացումը, ինչպես նաև հանրային առողջության պահպանման ուղղությամբ անհրաժեշտ միջոցառումների իրականացումը, 
· Ապահովել առկա բժշկական անձնակազմի վերապատրաստումների և հավելյալ բուժաշխատողներով համալրման պլան:
	Հավատարմագրային կառավարման հանձնման պահից պետք է ապահովի գործունեությունը գնահատող հետևյալ ցուցանիշները՝ 
1.	Իմունականխարգելման ծառայությունների մատչելիության և դրանց համահավասար հասանելիության ապահովում`  նվազագույնը 95 տոկոս:
2.	1 պացիենտի միջին ծախսերի և միջին եկամտի հարաբերակցությունը չպետք է գերազանցի միջինում 14%-ը,
3.	1 բժշկի, բուժքրոջ, կրտսեր բուժանձնակազմի ծանրաբեռնվածությունը պետք է լինի 60% և ավելի,
4.	Մահճակալի տարեկան ծանրաբեռնվածության ցուցանիշը պետք է լինի 70% և ավելի,
5.	1 պացիենտի հիվանդանոցային բուժման միջին տևողությունը պետք է կազմի 6 մահճակալ օր՝ տարեկան առնվազն 5% նվազելով:
Ապահովել գործունեության, այդ թվում նաև վերոնշյալ պահանջների (ցուցանիշների) վերաբերյալ հաշվետվությունների ներկայացումը Լիազոր մարմնին:
	Ընդունվել է




	Աշխատանքային կարգով ստացված լրացուցիչ կարծիքներ

	Տարածքային կառավարման և ենթակառուցվածքների նախարարություն

	1․ Վերջին փոփոխությամբ Որոշման 3 կետի  /Պետական գույքի կառավարման կոմիտեի նախագահին` երկամսյա ժամկետում հաստատել հիսուն և ավելի տոկոս պետական մասնակցությամբ առևտրային կազմակերպություններում Հայաստանի Հանրապետության սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու մրցույթի կանոնակարգը:/ ուժը կորցնելու արդյունքում, անհրաժեշտություն է առաջանում Ֆինանսների նախարության կողմից ներկայացված Նախագծից ևս հանել «մրցույթի կանոնակարգին ծանոթանալու վայրը և կանոնակարգի պատճենը տրամադրելու կարգը. », արտահայտությունները /Նախագծի «ԺԲ» ենթակետ, 17․9․ ենթակետի 14) պարբերություն/։
	Ընդունվել է

	Արդարադատության նախարարություն

	1. «Հայսատանի Հանրապետության կառավարության 2015 թվականի մայիսի 7-ի թիվ 515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է Հայաստանի Հանրապետության կառավարության 2015 թվականի մայիսի 7-ի թիվ 515-Ն որոշման (այսուհետ՝ Որոշում) 3-րդ կետն ուժը կորցրած ճանաչել:
Որոշման 3-րդ կետով սահմանվում է,  որ պետական գույքի կառավարման կոմիտեի նախագահին` երկամսյա ժամկետում հաստատել հիսուն և ավելի տոկոս պետական մասնակցությամբ առևտրային կազմակերպություններում Հայաստանի Հանրապետության սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու մրցույթի կանոնակարգը, որի հիման վրա ընդունված է Հայաստանի Հանրապետության կառավարությանն առընթեր պետական գույքի կառավարման վարչության պետի 2015 թվականի հունիսի 25-ի թիվ 88-Ն հրամանը:
	Ընդունվել է

	Նախագծի 1-ին կետի 11-րդ ենթակետով նախատեսվում է Որոշման հավելվածը լրացնել հետևյալ բովանդակությամբ նոր 9.1-րդ կետով.
«9.1. Յուրաքանչյուր մրցույթի համար մրցութային ընթացակարգը՝ առանձին պայմաններով և պահանջներով, կարող է սահմանվել Հայաստանի Հանրապետության կառավարության որոշմամբ, իսկ Հայաստանի Հանրապետության կառավարության որոշմամբ սահմանված  լինելու դեպքում՝ մրցութային հանձնաժողովի կողմից:»:
Առաջարկում ենք Նախագծի 1-ին կետի 11-րդ ենթակետով լրացվող 9.1-ին կետը շարադրել հետևյալ խմբագրությամբ.
«9.1. Յուրաքանչյուր մրցույթի համար մրցութային ընթացակարգը՝ առանձին պայմաններով և պահանջներով, սահմանվում է  Հայաստանի Հանրապետության կառավարության որոշմամբ, կամ Հայաստանի Հանրապետության կառավարության որոշմամբ սահմանված  լինելու դեպքում՝ մրցութային հանձնաժողովի կողմից:»:
Միաժամանակ, անհրաժեշտ է հստակեցնել, թե ո՞ր դեպքերում է յուրաքանչյուր մրցույթի համար մրցութային ընթացակարգը սահմանվելու Հայաստանի Հանրապետության կառավարության որոշմամբ, և ո՞ր դեպքերում՝ Հայաստանի Հանրապետության կառավարության որոշմամբ սահմանված մրցութային հանձնաժողովի  կողմից:
	Մասամբ է ընդունվել
Հաշվի առնելով, որ մրցութային ընթացակարգի սահմանման մակարդակը կախված է յուրաքանչյուր դեպքի առանձնահատկություններից, Նախագծով այդ մասով հստակեցումը համարում ենք ոչ նպատակահարմար։

	2. Նախագծի 1-ին կետի 7-րդ ենթակետով նախատեսվում է Որոշման հավելվածի 5-րդ կետում «հայտ» բառից հետո լրացնել «կամ այն դեպքում, եթե հավանական հավատարմագրային կառավարիչը Հայաստանի Հանրապետության կողմից ստեղծված և 50 տոկոս և ավել պետական մասնակցությամբ ընկերություն է» բառերը, իսկ «մարմնի» բառից հետո լրացնել «ինչպես նաև ոլորտը կարգավորող լիազոր մարմնի» բառերը․
Նշված մասով, հավանական հավատարմագրային կառավարչի կողմից ներկայացված Որոշման հավելվածի 19-րդ կետի պահանջներին համապատասխանող հավատարմագրային կառավարման ծրագիրը նաև ոլորտը կարգավորող լիազոր մարմնի կողմից հավանության արժանանալու պայմանը նույնպես լրացուցիչ հիմնավորման կարիք ունի: 
	Չի ընդունվել
Հաշվի առնելով, որ հավատարմագրային կառավարման հանձնվող կազմակերպությունը կարող է գործել, օրինակ, մարզպետարանի ներքո, իսկ գործունեությունը իրականացնել առողջապահության ոլորտում, ուստի կարևորում ենք նաև կազմակերպության կողմից իրականացվող գործունեության ոլորտը կարգավորող լիազոր մարմնի կողմից ծրագրի վերաբերյալ դրական կարծիքի առկայությունը:

	3. Նախագծի 1-ին կետի 16-րդ ենթակետով նախատեսվում է Որոշման հավելվածի 16-րդ կետը շարադրել հետևյալ խմբագրությամբ.
«16. «Հայաստանի Հանրապետության բյուջետային համակարգի մասին» օրենքի 15-րդ հոդված 9-րդ մասի համաձայն՝ Հայաստանի Հանրապետության ֆինանսների նախարարությանը գանձապետարանում թույլատրել բացել հատուկ ավանդային հաշիվ՝ կոմիտեի անվամբ:».
Այս մասով, «հատուկ ավանդային հաշիվ» հասկացությունն ունի վերանայման կարիք՝ հիմք ընդունելով Հայաստանի Հանրապետության քաղաքացիական օրենսգրքի 928.1-ին հոդվածի 1-ին մասը, որի համաձայն.
«Հատուկ բանկային հաշիվներ են սույն գլխով նախատեսված էսքրոու հաշիվը, սոցիալական փաթեթի հաշիվը, անվանատիրոջ հաշիվը, նոտարի դեպոզիտ հաշիվը, կառուցապատողի հատուկ հաշիվը, պետական աջակցության հաշիվը, միանվագ դրամական վճարների հաշիվը, սոցիալական ապահովության հաշիվը, ինչպես նաև օրենքով կամ Հայաստանի Հանրապետության կառավարության կամ կենտրոնական բանկի նորմատիվ իրավական ակտերով որպես հատուկ բանկային հաշիվ նախատեսված այլ բանկային հաշիվները:»:
	Չի ընդունվել
Ըստ «Հայաստանի Հանրապետության բյուջետային համակարգի մասին» օրենքի 16-ի «ե» կետի՝ «16. Արտաբյուջետային (այդ թվում` ավանդային) հաշիվներն են պետական կամ համայնքային հիմնարկի անվամբ գանձապետական միասնական հաշվում պետական բյուջեի միջոցների և համայնքների բյուջեների միջոցների ենթահաշվից դուրս գործող ենթահաշիվները, ինչպես նաև բանկային համակարգում գործող հաշիվները: Արտաբյուջետային հաշիվները բացվում են և նախատեսված են` ե) պետական կամ համայնքային հիմնարկի անվամբ` սակարկությունների կազմակերպման հետ կապված նախավճարների գանձումը և վերադարձն ապահովելու համար.»:

	4. Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում կտրամադրվի փորձագիտական եզրակացություն:
	Ընդունվել է

	ՀՀ վարչապետի աշխատակազմ

	1․ Փոխվարչապետ Տիգրան Խաչատրյանի առաջարկությամբ՝ նախագծից հանել օրենքով նախատեսված հիմքերով հավատարմագրային կառավարման իրականացման դեպքում՝ կազմակերպության բաժնետոմսերը անհատ ձեռնարկատեր չհանդիսացող քաղաքացուն կամ ոչ առևտրային կազմակերպությանը հավատարմագրային կառավարման հանձնելու մասով սահմանված դրույթը։
	Ընդունվել է

	2․ Կարգում՝ Պետական գույքին վերապահված՝ հավատարմագրային կառավարման հանձնելու մասին ՀՀ կառավարության որոշման նախագծի մշակման գործառույթը խմբագրել այնպես, որ վերջինս իրականացվի ոչ թե կոմիտեի, այլ ոլորտը կարգավորող լիազոր մարմնի կողմից։
	Չի ընդունվել
Համաձայն «Պետական գույքի կառավարման մասին» օրենքի 7-րդ հոդվածի 1-ին մասի 19-րդ կետի՝ «Կոմիտեն մշակում է պետական մասնակցությամբ առևտրային կազմակերպությունների՝ Հայաստանի Հանրապետության սեփականություն հանդիսացող բաժնետոմսերով հավաստված իրավունքները հավատարմագրային կառավարման հանձնելու մասին որոշման նախագծերը և ներկայացնում համապատասխան նախարարին, դրանք ընդունվելուց հետո իրականացնում է հավատարմագրային կառավարման հանձնելու գործընթացը.»։ Հաշվի առնելով, որ գործառույթը սահմանված է վերոնշյալ օրենքով, Կարգում վերջինիս վերապահումը այլ մարմնի հնարավոր չէ։ 

	3․ ՎԱ ՖՏՎ պետ Աշոտ Փիրումյանի առաջարկությամբ խմբագրել նախագծի ընդունման հիմնավորումը՝ մրցութային հանձնաժողովի ստեղծման մասով՝ հաշվի առնելով, որ նախագծով մրցութային հանձնաժողով չի ստեղծվում, նշել նախագծի կապը ռազմավարական փաստաթղթերի հետ, միաժամանակ հստակեցնել, թե մրցույթին մասնակցության վճարը և մրցույթի նախավճարը երկփուլ մրցույթի ո՞ր փուլի համար են վճարվում:
	Ընդունվել է

	Տարածքային կառավարման և ենթակառուցվածքների նախարարություն
	10.02.2025թ.

	
	ԴԽ//4461-2025

	«Հայաստանի Հանրապետության կառավարության 2015 թվականի մայիսի 7-ի N 515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի  (այսուհետ՝ Նախագիծ) վերաբերյալ հայտնում ենք հետևյալը․
1․Նախագծի համաձայն՝ «հավատարմագրային կառավարչի կողմից ստանձնած պարտավորությունների չկատարման դեպքում կիրառվող պատասխանատվության միջոցները, ինչպես նաև պարտավորությունները գրավով կամ երաշխիքով ապահովված լինելու վերաբերյալ պահանջները կարող են սահմանվել մրցութային հանձնաժողովի կողմից»։ Առաջարկում ենք, նշված դրույթը սահմանել հավատարմագրային կառավարման հանձնելու մասին ՀՀ կառավարության որոշմամբ, որն էլ հիմք կհանդիսանա այն համապատասխան պայմանագրում ներառելու համար։

	Ընդունվել է մասամբ
Նախագծով կատարվող լրացման արդյունքում ՀՀ կառավարության 2015 թվականի մայիսի 7-ի N 515-Ն որոշմամբ մրցութային հանձնաժողովին իրավասություն է վերապահվում սահմանել (կարող են սահմանվել) հավատարմագրային կառավարչի կողմից ստանձնած պարտավորությունների չկատարման դեպքում կիրառվող պատասխանատվության միջոցները, ինչպես նաև պարտավորությունները գրավով կամ երաշխիքով ապահովված լինելու վերաբերյալ պահանջները: Ուստի նպատակահարմար է խմբագրել Նախագծով լրացվող 42-րդ կետը. 
 «42. Հավատարմագրային կառավարչի կողմից ստանձնած պարտավորությունների չկատարման դեպքում կիրառվող պատասխանատվության միջոցները, ինչպես նաև պարտավորությունները գրավով կամ երաշխիքով ապահովված լինելու վերաբերյալ պահանջները կարող են սահմանվել մրցութային հանձնաժողովի կողմից, որոնք էլ կներառվեն հավատարմագրային կառավարման մասին պայմանագրում:»:

	2․ Հայաստանի Հանրապետության կառավարության 2015 թվականի մայիսի 7-ի թիվ 515-Ն որոշմամբ հաստատված կարգի 4-րդ կետով Կազմակերպության բաժնետոմսերը հավատարմագրային կառավարման հանձնելու մասին Հայաստանի Հանրապետության կառավարության որոշումը ի թիվս մի շարք պայմանների պետք է սահմանվի նաև հավատարմագրային կառավարման ժամկետները, սեփականատիրոջ այն լիազորությունները, որոնք նախատեսվում է փոխանցել հավատարմագրային կառավարչին և այլն։
Նախագծի նոր առաջարկվող 17․8 կետով նախատեսվում է հետևյալը՝ նախաորակավորման գնահատման ամփոփման նիստից հետո մրցութային հանձնաժողովի որոշմամբ կարող են սահմանվել բանակցությունների լրացուցիչ նվազագույն պայմաններ։ Առաջարկի փուլի վերաբերյալ հանձնաժողովի որոշմամբ սահմանվում է նաև հավատարմագրային կառավարման ժամկետները, սեփականատիրոջ այն լիազորությունները, որոնք նախատեսվում է փոխանցել հավատարմագրային կառավարչին և այլն․ պարզ չէ՝ նախաորակավորման գնահատման ամփոփման նիստից հետո մրցութային հանձնաժողովի որոշմամբ սահմանվում է հավատարմագրային կառավարման ժամկետների, փոխանցման ենթակա սեփականատիրոջ լիազորությունների նոր պայմաններ, թե սահմանվում է ՀՀ կառավարության որոշմամբ արդեն իսկ սահմանված պայմանները։


	Չի ընդունվել
ՀՀ կառավարության 2015 թվականի մայիսի 7-ի թիվ 515-Ն որոշմամբ հաստատված կարգի 4-րդ կետով սահմանվում են այն նվազագույն տեղեկությունները և  պահանջները, որոնք պետք է ներառվեն կազմակերպության բաժնետոմսերը հավատարմագրային կառավարման հանձնելու մասին ՀՀ կառավարության որոշման մեջ: ՀՀ կառավարության 2015 թվականի մայիսի 7-ի թիվ 515-Ն որոշման մեջ Նախագծով լրացվող 17.7-րդ կետի համաձայն՝ «Բաց բանակցությունների ամփոփման արդյունքում Հայաստանի Հանրապետության կառավարության որոշմամբ սահմանված նվազագույն պահանջները և չափանիշները հանձնաժողովի հիմնավորված առաջարկով կարող են փոփոխվել Հայաստանի Հանրապետության կառավարության որոշմամբ՝ հավատարմագրային կառավարումն առավել արդյունավետ իրականացնելու նպատակով:»: Հետևաբար, մրցութային հանձնաժողովի որոշմամբ սահմանվող այն պահանջները և չափանիշները, որոնք առկա են ՀՀ կառավարության որոշման մեջ, մնում են անփոփոխ, սակայն կարող են սահմանվել լրացուցիչ պահանջներ և չափանիշներ:

	Արդարադատության նախարարություն
	11.02.2025թ.

	
	/27.3/5536-2025

	«Հայաստանի Հանրապետության կառավարության 2015 թվականի մայիսի 7-ի թիվ 515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման լրամշակված նախագծի (այսուհետ՝ Նախագիծ) վերաբերյալ հայտնում ենք հետևյալ դիտողությունները.
1. Նախագծի 1-ին կետի 2-րդ ենթակետով նախատեսվում է Հայաստանի Հանրապետության կառավարության 2025 թվականի մայիսի 7-ի թիվ 515-Ն որոշման (այսուհետ՝ Որոշում) հավելվածի 2-րդ կետը շարադրել  հետևյալ խմբագրությամբ․
«2. Կազմակերպության բաժնետոմսերը հավատարմագրային կառավարման հանձնելու մասին որոշումն ընդունում է Հայաստանի Հանրապետության կառավարությունը։ Յուրաքանչյուր կազմակերպության բաժնետոմսերը հավատարմագրային կառավարման հանձնելու մասին Հայաստանի Հանրապետության կառավարության որոշման նախագիծը մշակում է Պետական գույքի կառավարման կոմիտեն (այսուհետ՝ կոմիտե) իր նախաձեռնությամբ կամ կազմակերպության բաժնետոմսերը կառավարող պետական լիազորված մարմնի կամ ոլորտը կարգավորող լիազոր մարմնի առաջարկությամբ։ Կազմակերպության բաժնետոմսերը կառավարող պետական լիազորված մարմինը կոմիտեին տրամադրում է սույն կարգի 4-րդ կետի 4-րդ ենթակետում նշված տեղեկատվությունը։ Որոշման նախագծի ընդունման համար անհրաժեշտ են բաժնետոմսերը կառավարող պետական լիազորված մարմնի և ոլորտը կարգավորող լիազոր մարմնի համաձայնությունները:»:
Այս մասով, «Որոշման նախագծի ընդունման համար անհրաժեշտ են բաժնետոմսերը կառավարող պետական լիազորված մարմնի և ոլորտը կարգավորող լիազոր մարմնի համաձայնությունները» ձևակերպումն ունի պարզաբանման ու վերանայման կարիք՝ նկատի ունենալով, որ նշված նախագծի մշակումը կարող է իրականացվել նաև բաժնետոմսերը կառավորղ պետական լիազորված մարմնի և ոլորտը կարգավորող լիազոր մարմնի առաջարկությամբ:
	Ընդունվել է


	2. Նախագծի 1-ին կետի 13-րդ ենթակետով նախատեսվում է Որոշման հավելվածը լրացնել հետևյալ բովանդակությամբ նոր 9.1-րդ կետով.
«9.1. Յուրաքանչյուր մրցույթի համար մրցութային ընթացակարգը, ինչպես նաև նախաորակավորմանը և կառավարմանը ներկայացվող հնարավոր հավելյալ պահանջները սահմանվում են Հայաստանի Հանրապետության կառավարության որոշմամբ կամ Հայաստանի Հանրապետության կառավարության որոշմամբ սահմանված  լինելու դեպքում՝ մրցութային հանձնաժողովի կողմից:»:
Այս առումով, անհրաժեշտ է հստակեցնել, թե ո՞ր դեպքերում է յուրաքանչյուր մրցույթի համար մրցութային ընթացակարգը, ինչպես նաև նախաորակավորմանը և կառավարմանը ներկայացվող հնարավոր հավելյալ պահանջները սահմանվելու Հայաստանի Հանրապետության կառավարության որոշմամբ, և ո՞ր դեպքերում՝ Հայաստանի Հանրապետության կառավարության որոշմամբ սահմանված մրցութային հանձնաժողովի  կողմից:
	Չի ընդունվել
Հաշվի առնելով, որ մրցութային ընթացակարգի սահմանման մակարդակը կախված է յուրաքանչյուր դեպքի առանձնահատկություններից, Նախագծով այդ մասով հստակեցումը համարում ենք ոչ նպատակահարմար։

	ՀՀ առողջապահության նախարարություն
	11.02.2025թ.

	
	ԱԱ/06/4038-2025

	«Հայաստանի Հանրապետության կառավարության 2015 թվականի մայիսի 7-ի թիվ 515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ Առողջապահության նախարարությունը դիտողություններ և առաջարկություններ չունի: 
	Ընդունվել է

	Էկոնոմիկայի նախարարություն
	12.02.2025թ.

	
	01/2559-2025

	   Ի կատարումն փոխվարչապետ Տ․ Խաչատրյանի գրասենյակի ղեկավարի 2025 թվականի փետրվարի 10-ի թիվ 03.1/03.62/4166-2025 հանձնարարականի՝ «Հայաստանի Հանրապետության կառավարության 2015 թվականի մայիսի 7-ի թիվ 515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) լրամշակված տարբերակի վերաբերյալ կարծիք ներկայացնելու հետ կապված, հայտնում ենք հետևյալը։ 
1.	Նախագծի 1-ին կետի 7-րդ ենթակետով ներկայացված Որոշման հավելվածի 5-րդ կետում ««հայտ» բառից հետո լրացնել «, կամ այն դեպքում, եթե հավանական հավատարմագրային կառավարիչը Հայաստանի Հանրապետության կողմից ստեղծված և 50 տոկոս և ավել պետական մասնակցությամբ ընկերություն է» բառերը» լրացման վերաբերյալ գտնում ենք, որ տվյալ փոփոխությունը պատշաճ կերպով հիմնավորված չէ և նշված լրացումը կարող է հակամրցակցային դիտարկվել։
	Չի ընդունվել
Նշված առաջարկը քննարկվել է 27․01․2025թ․-ի Ֆինանսատնտեսական նախարարական կոմիտեի ընթացքում և ներառվել Նախագծում:

	2.	Նախագծի 1-ին կետի 23-րդ ենթակետով առաջարկվող փոփոխության վերաբերյալ առաջարկում ենք Որոշման հավելվածի նոր բովանդակությամբ լրացվող 17.1 կետի 1-ին ենթակետում լրացնել «ե․ կառավարման բնագավառում առևտրային կազմակերպության փորձի մասին վկայող փաստաթղթերը» բառերը:

